
Hai momentos na vida
nos que, se podemos,
sentimos a necesidade

de crear, de abrir carreiros, de
formular novas teorías ou inven-
tar o futuro e, outros, nos que
precisamos ollar arredor, con-
templar o camiño transitado e
recapitular.

Algo así lle sucede con fre-
cuencia a Fernando Alonso Ro-
mero, o antropólogo que foi
quen de soñar e deseñar a "Breo-
gán", aquela nave de coiro e
vimbio, réplica das que empre-
garían os habitantes de Galicia
para navegar polo Atlántico na
Idade do Bronce; ou cando re-
construíu paso tras paso, lugar
tras lugar, lenda tras lenda, o
trazado do camiño de peregri-
nación de Compostela a Fiste-
rra, anticipándose ao que hoxe é
moda e imaxe de campaña pu-
blicitaria.

Si, hai cousas nas que Fernan-
do Alonso se ten anticipado ao
seu tempo. Hoxe son varias as
comunidades que teñen, como
patrimonio de seu, unha embar-
cación de coiro. Nós tivemos a
primeira, pero non soubemos
conservala. Resta a emoción da-
quel día, en Xixón, cando visita-
mos con el o pavillón principal
da exposición "Ártabros, Cán-
tabros e Astures", descubrindo
que, sobre a entrada, a imaxe
elixida para recibir ao visitante
era a da "Breogán" navegando o

mar da Marola. Convén dicir
que todas as que existen foron
feitas tomando como referencia
aquela construida no lugar da
Barquiña en Noia, nos últimos
anos da década dos setenta do
pasado século.

Agora, Fernando, en fase de
recapitulación, recolle nun volu-
me os seus artigos e conferen-
cias sobre o mundo dos mortos e
o máis alá. "El mundo de los
muertos en Galicia y en el folklo-
re del occidente europeo" é o tí-
tulo do libro publicado pola la
Editorial AGCE, S.L., que dirixe
Estanislao Fernández de la Cigo-
ña Núñez.

Nel, Alonso Romero recompi-
la varios traballos escritos entre
o anos 1981 e 2004. "La Santa
Compaña o Procesión de los
Muertos en el mundo atlántico
céltico", "La transmigración de

las almas en el folklore del mun-
do céltico", "Las almas y los as-
tros", "Mito y folklore del río co-
mo espacio limitáneo entre dos
mundos", "Las almas y las abe-
jas en el rito funerario gallego
del abellón", "Viaje a Avalon: la
nave y rumbo al Más Allá" ou
"La arribada de la nave del Após-
tol Santiago a Padrón (Galicia)",
son os capítulos nos que se orde-

na o libro no que se recollen unha
boa cantidade dos nosos mitos,
dende a Compaña na illa de Ons
ao San André de Teixido, pasan-
do pola Virxe da Barca, o río Li-
mia ou Fisterra, do que xa dicía o
viaxeiro inglés Basil Hall: All the
world has heard of Cape Finiste-
rre, pero, como di Fernando Alon-
so, non todo o mundo escoitou
falar do mundo dos mortos en
Galicia.

No libro, o autor propón unha
viaxe pola fronteira entre este
mundo e o do máis alá na que,
como compañeiros, figuran Frei
Martín Sarmiento, Leite de Vas-
conçelos, Borrow o vendedor de
biblias, Vicente Risco, Moralejo
Álvarez ou Federico Maciñeira,
entre outros moitos.

Moito gozarán do libro aque-
les aos que interese a relación
cultural entre pobos, quen teña
soñado algunha vez con Arturo e

o seu reino, os que, con indepen-
dencia da súa trenza relixiosa,
consideren o de Santiago coma
un dos grande mitos da cristian-
dade. Boa parte do saber de Fer-
nando e da súa capacidade da
análise e relación, tantas veces
probada, está contida aquí, nes-
te libro que sitúa a Galicia no
contexto cultural do occidente
atlántico europeo, pesa rica e
fértil tradición cultural á que
pertencemos dende sempre.

